
Rakyat Sabah dan Sarawak mesti bersabar menunggu sumber asli dikeluarkan dan 

pelaburan asing dijelmakan sebelum mendapat pembangunan seperti di Semenanjung 

Malaysia, kata Tun Dr Mahathir Mohamad. 

 

Bekas perdana menteri menerangkan perkara ini dalam sesi soal jawab dengan pesara 

kerajaan dan kumpulan NGO di Bangsar, Kuala Lumpur hari ini. 

 

"Sebenarnya, saya fikir pembangunan Sabah dan Sarawak mengatasi semenanjung. 

Sarawak mempunyai pelaburan asing tertinggi manakala Sabah pula mempunyai 

simpanan petroleum terbesar di negara ini. 

 

"Bersabarlah dan tunggu sehingga sumber alam dikeluarkan dan tidak lama lagi 

pembangunan akan meningkat," katanya. 

